
落日隱櫩一作「簷」楹　　升月照房櫳

團團滿葉露　　析析振條風

蹀足循廣塗　　瞬目矖層穹

雲漢有靈匹　　彌年闕相從

遐川阻暱愛　　修渚曠清容

弄杼不成彩　　聳轡驚前蹤

昔離秋已兩　　今聚夕無雙

傾河易廻幹　　欵顏難久悰

沃若靈駕旋　　寂寥雲幄空

留情顧華寢　　遙心逐奔龍

沈吟為爾感　　情深意彌重

此作品在全世界都属于公有领域，因为作者逝世已经超过100年，且作品于1931年1月1日

之前出版。

